
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
রোহিলখণ্ড । δώ Σ
কাহারও স্থায়ী বাস স্থাপন করিবার নিদর্শন পাওয়া যায় নাই। অবশ্য এ সকল জেলার ডাক্তার, শিক্ষক অথবা কোন বঙ্গসন্তানকে সিভিল সার্জনের পদে আগমন করিতে মধ্যে মধ্যে দেখা যায় কিন্তু তঁাহারা অধিকদিন স্থায়ী হন না। বিজনৌর জেলার ট্রেজারী হেডক্লার্ক বাবু শীতলদাস বন্দ্যোপাধ্যায়ও পিলিভীতের উকীল বাবু যতীন্দ্রমোহন বসু বিএ, এল, এল, বি, পুরাতন প্রবাসীদিগের অন্যতম।
রোহিলখণ্ডের অন্তর্গত একটী ক্ষুদ্র দেশীয় মুসলমান রাজ্য আছে। তাহার নাম রামপুর। উহার উত্তরে কুমায়ুবিভাগ, দক্ষিণে বেরেলী এবং মুরাদাবাদ, পূর্বে পিলিভীত ও পশ্চিমে মুরাদাবাদ । বহুদিন হইতে এখানে বাঙ্গালীর প্রবাস বাস স্থাপিত হইয়াছে। এখানকার বাঙ্গালী উপনিবেশের শীর্ষস্থানীয় এবং পুরাতন অধিবাসী বাবু শ্যামাচরণ ঘোষ বিএ মহাশয় রামপুরের পূৰ্ত্তিবিভাগীয় প্রধান কৰ্ম্মচারী ( Executive Engineer ), রামপুরে তঁহার যথেষ্ট সন্মান ও প্রতিপত্তি আছে। বাবু দেবেন্দ্রনাথ মল্লিক রামপুরের ইলেক্টিকাল এঞ্জিনীয়র এবং বাবু জ্যোতিশচন্দ্র পাল তাহার সহকারী এঞ্জিনীয়ার। চিত্রশিল্পী বাবু অক্ষয়কুমার বন্দ্যোপাধ্যায়। নবাব সাহেবের থিয়েটার সংসৃষ্ট রাজচিত্রকর। কয়েক বৎসর হইল বাবু অনুকুলপ্ৰসাদ সরকার তঁহার সহকারী নিযুক্ত হইয়াছেন। রামপুরের শিক্ষাবিভাগেও বাঙ্গালীর কৃতিত্বের নিদর্শন আছে। লক্ষ্মেীপ্রবাসী শ্ৰীযুক্ত ব্ৰহ্মানন্দ সিংহ এম এ মহাশয় বহুদিন এখানে সুনামের সহিত শিক্ষকতা করিয়া গিয়াছেন। বিলাসপুর রামপুরের আর একটী প্রধান নগর। এখানে একজন বাঙ্গালী কণ্টাক্টর আছেন, তিনি বহুবর্ষ এখানে বাস করিতেছেন ।

		 এই পাতা শেষ সম্পাদিত হয়েছে ০৫:২২টার সময়, ৮ আগস্ট ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

